
Ne 327. Millesimo trecentesimo Lx1I11, die viir Julij.

Capta. Cum Franciscus Mudazio de Creta exponi fecerit quod dum esset
tempore guerre nuper habite cum grecis capitaneus exercitus ordinati contra
Michaelem Psaromilingo proditorem iuit cum gente sua contra proditorem pre-
dictum et tunc per gentem suam acceptum fuit rebellibus certum armentum et
quia discordia erat super diuisione ipsius armenti, idem Franciscus hoc notum
fecit nostris primis prouisoribus ut de illo disponerent sicut eis placeret, qui ordi-
narunt ut illud armentum saluaretur donec aliud ordinarent. Set tempore ipso-
rum prouisorum nichil aliud superinde ordinatum extitit. Et quod dictum armen-
tum partim ablatum fuit interim per inimicos et partim consumptum defectu
pascui. Secundi uero prouisores ordinarunt ut tota predicta acquisita tempore
destructionis Psaromilingi reduceretur in manibus regiminis Cretensis ut de pecu-
nia habenda ex uenditione illius satisfieret pro equis mortuis in exercitu ipso
diuidendo superfluum per ratam inter gentem que in dicto exercitu fuerat pro-
pter quam ordinationem nostri rectores Crete petunt ab ipso Francisco predam
predictam, uel solutionem precij illius. Unde supplicari fecit quod cum ipsum
armentum ablatum fuerit per inimicos et alias perditum ut est dictum dignare-
mur ipsum absoluere a petitione predicta. Quare attenta condicione facti et cele-
brato consilio prouisorum nostrorum qui fuerunt missi ad insulam Crete; capta
fuit pars quod ipse Franciscus Mudatio absoluatur a restitutione eius quod ipse
probabit et probare poterit fuisse de dicto armento ablatum per inimicos uel defe-
cisse per quemcumgque alium modum uiolentum et sinistrum mortis aut morbi
sine deffectu uel culpa dicti Francisci.

